
	                                     Зал бәйрәмчә итеп бизәлгән, шарлар эленгән. Стенада “Хуш, мәктәбем!” исемле стенд урын алган.

	 

	

	          А.Б. Соңгы кыңгырау бәйрәменә багышланган линейканы ачык дип белдерәм. Бүгенге матур яз көнендә без уку елы тәмамлануга багышланган линейкага җыелдык. Моңсу да, шул ук вакытта шатлыклы да көн бу. Моңсу, чөнки мәктәпне бетерүче укучыларыбыз бүген соңгы дәрескә керәләр, соңгы тапкыр алар өчен мәктәп кыңгыравы яңгырый. Шатлыклы да, чөнки алар өчен яңа кызыклы тормыш, югары уку йортлары, хезмәт юллары башлана. 10 ел рәттән алар олы тормыш юлына үзләренең өлкән дусларын озатып калдылар, ә бүген үзләре мәктәп белән саубуллашалар. Аларга имтиханнарын яхшы тапшырып, үзләренә ошагагн һөнәрләрен сайлый алуларын телик. Кадерле чыгарылыш класс укучылары, бүген сез бик күп теләкләр һәм киңәшләр ишетерсез. Һәм беренче сүзне без мәктәп директорына бирәбез.


	Илнур Мансурович СӘЛӘХОВ чыгышы.


	1 егет. Ханымнар һәм әфәнделәр!


	2 егет. Леди һәм джентельменнар!


	3 егет. Балалар һәм өлкәннәр!


	4 егет. Хөрмәтле укытучылар һәм яраткан әти-әниләребез! 


	5 егет. Соңгы кыңгырау бәйрәменең кадерле кунаклары!


	1 егет. Без сезне безнең зур мәктәп юлын тәмамлауны билгеләүче йомгаклау утырышында каршы алуыбызга бик шат. 


	2 егет. Джентельменнар,без ни көтәбез?


	3 егет. Чынлап та, сәер, без нишләп утырышны башламыйбыз? Нишләп сез аны ачык дип игълан итмисез?


	4 егет. Джентельменнар, бүгенге утырышның мөһимлеген һәм тантаналыгын күз алдында тотып, без үзебезнең ледилардан башка башламыйбыз.


	5 егет. Туктагыз! Каршы алырга әзерләнегез, әнә үзләре дә килә.


	(Егетләр җитәкләп, вальс көенә кызларны алып керәләр).


	1 егет. Менә хәзер клубыбызның соңгы утырышын ачык дип игълан итергә рөхсәт итегез!


	1 кыз. Гафу итегез, нигә соңгы утырыш?


	2 кыз. Соңгы –  чөнки бүген соңгы кыңгырау. Әйе, бүген безнең мәктәптә соңгы кыңгырау. Безнең өчен бүген тормышыбызда соңгы мәктәп кыңгыравы яңгырый.


	3 кыз. Сез хәтерлисезме, без мәктәпкә килгәндә нинди идек. Белмим сез үзегезнең 11 ел элек нинди булуыгызны хәтерлисезме икән, ә менә безнең укытучыларыбыз, әти-әниләребез безнең 1 кл. да, 2 кл. да, 3 кл. да нинди булуыбызны, мөгаен, хәтерлиләрдер.


	4 кыз. Беренче укытучылар сезгә багышлыйбыз.


	5 кыз. Укытучым – якты кояш син,

	                   Нур сибүче минем күңелгә

	                   Син – үлемсез, тәүге герой булып 

	                   Урын алдың минең күңелдә.


	1 кыз. Әлифбаның хәрефләре аша 

	                   Сукмак салдың яшәү серенә

	                   Әнкәем, син иң кадерле кешем

	                   Укытучым күңел түрендә


	 2 кыз. Исемдә, алтын сукмакка 

	                   Тәүге аяк баскан көнем,

	                   Тәүге башлап мәктәп ишеген 

	                   Үрелеп ачкан көнем.


	3 кыз. Укытучым, шундый назлап 

	                   Карадың күзләремә.

	                   Сүнмәслек зур дәртләр салдың 

	                   Кечкенә йөрәгемә.


	4 кыз. Син җитәкләп алып мендең мине

	                   Тауларның биегенә

	                   Алып киттең далаларга 

	                   Диңгезләр киңлегенә.


	 5 кыз. Яктыртты һәрбер көнемне 

	                   Кояш нурлары белән.

	                   Син яктырттың күңелемне 

	                   Белем нурлары белән.


	1 кыз. Уйларыгыз изге сабыйларның 

	                   Күңеленә барып ялгана,

	                   Күпме хисләр кирәк алар өчен 

	                   Ял -йокыны онтып янарга.


	(җыр: “Хәтерлим мин әле бүгенгедәй.”)



	АБ. Ә хәзер сүзне беренче укытучылар сезгә бирәбез.
Беренче укытучылар чыгыш ясыйлар.


	2 кыз. Мәктәп –  гыйлем чишмәсе ул,

	                   Изге аның исеме,

	                   Караңгыдан тартып алып 

	                   Нурландыра кешене.


	3 кыз. Бөтенесен искә төшерде күк, 

	                   Кыңгырауның моңлы тавышы

	                   Шушы мәктәп, шушы класс безгә

	                   Күпме якын дуслар табышты.


	(җыр: “Өйрәтәләр мәктәпләрдә” шаян формада башкарыла, экранга клип куела)

                          Башлангыч класс укучыларына сүз бирелә.

	

	1 нче сыйныф укучысы Диана: 

                   Безгә карагач,

	                   Сезгә бик кызыктыр.

	                   Без нинди кечкенә, 

	                   Ә сез нинди зур. 


	1 укучы. Без укыдык “Әлифбаны” 

	                   Ә сез инде томнар укыйсыз

	                   “Бар иде бит шундый чаклар” – диеп

	                   Безгә карап авыр сулыйсыз.


	 2 укучы.  “Сезнең кебек чакта” – диеп 

	                   Бездән көлгән булып сөйлисез

	                   Без беләбез: сиздермәскә теләп,

	                   Балачакны бездән көнлисез.


	3 укучы.  “Әйдә узышабыз “ – диеп,

	                   Шаярткалап аласыз,

	                   Беренче килүегезгә 

	                   Сабыйдай шатланасыз

	 

	4 укучы. Алга таба да тырышып,

	                   Югары белем алыгыз

	                   Профессор, академик,

	                   Фән докторы булыгыз.


	 5 укучы.Тик кем генә булсагыз да

	                   Дуслык хисен югалтмагыз

	                   Сезгә тырышып белем биргән 

	                   Укытучыларыгызны онытмагыз.


	1 укучы. Безне алда каникуллар көтә, 

	                   Сезне исә авыр сынаулар.

	                   Сез теләгез безгә яхшы яллар,

	                   Без телибез сезгә ак юллар.


	2 укучы. Сау булыгыз, апалар!

	                   Сау булыгыз, абыйлар!

	                   Сезнең арттан куып җитәрбез без 

	                   Тик салыгыз безгә ак юллар.


	(Башлангыч класслар чәчәкләр тапшыралар)

	(Җыр: “Мәктәп еллары”)


	1 кыз. Кем-кем, менә безнең әти-әниләр,  мөгаен, бүген бердән-бер еламаган кешеләр булырлар, чөнки, аларның иң газаплы чорлары башлана гына әле.


	2 кыз. Ә хәтерлисезме, ата-аналар җыелышыннан соң без алардан нинди энергетик заряд ала идек?


	3 кыз. Рәхмәт сезгә әти-әниләр безне кайгыртуыгыз, түземлегегез һәм яратуыгыз өчен. Рәхмәт, беренче катлаулы юлыбыз – мәкктәп юлын үтәргә булышуыгыз өчен. Без сезнең ышанычыгызны акларбыз. 


	4 кыз.. Кадерле әти-әниләр!

	                   Җир йөзендә сездәй кешеләр аз, 

	                   Шуңа сезне күңел ярата,

	                   Әйтсәң, бары матур сүзләр генә

	                   Әйтеп була сезгә карата.


	5 кыз.. Әтием! Әнием!

	                   Тигез гомер насыйп булсын сезгә,

	                   Гел атлагыз бергә, янәшә.

	                   Сау-сәламәт, тыныч тормыш белән

	                   Яшәсәгез иде йөзгәчә.


	1 егет.  Аналарның күңеле балаларда,

	                   Бала күңеле, диләр, далада

	                   Тик онытмыйк шуны, ике килми

	                   Хезмәт итү ата-анага.


	2 егет.  Ачык йәзең, тыйнаклыгың 

	                   Сүрелмәсен гомергә,

	                   Туар таңнарга сөенеп 

	                   Яшәсәк иде бергә.


	 3 егет.  Озын гомер яусын, әнкәй, сиңа

	                   Сызламасын аяк- кулларың,

	                   Сау-сәламәт үтик бергәләшеп 

	                   Киләчәкнең якты көннәрен


	4 егет.  Әтием! Әнием!

	                   Йөрәгегездән чыккан яхшылыклар

	                   Изгелекләр булып кайтсыннар

	                   Якты таңнар алып килсен сезгә,

	                   Сәламәтлек, бәхет, шатлыклар.


	5 егет.  Әтием!Әнием! 

	                   Һәрвакыт минем өчен сыкрап торасыз

	                   Исәнлегем, бәхетемне сорап

	                   Һәркөн саен дога кыласыз.


	1 кыз.  Сезнең хәер-догагыз ярдәм итә.

	                   Юлга чыксам, кая барсам да.

	                   Исәнлектә гомеритегезче,

	                   Хәсрәт күрми минем аркада


	2 кыз.  Сөялләнеп беткән кулларыгыз

	                   Күпме авыр эшләр күтәргән

	                   Һәр көнегезнең авырлыгын сөйләп,

	                   Маңгаегызга сырлар сызылган.


	3 кыз.  18 ел үткән гомеремнең 

	                   Һәр сәгате сезгә бурычлы

	                   Һәрвакытта булсам иде сезгә

	                   Тугры бала – изге булышчы.


	4 кыз.  Рәхмәт сиңа, әти, рәхмәт сиңа, әни,

	                   Шундый зур тәрбия биргәнсез.

	                   Үз бәхетең – тәүфыйклы булуыңда 

	                   Онытма син, кызым, дигәнсез.


	5 кыз.  Рәхмәт сиңа, әнкәй, рәхмәт сиңа!

	                   Өйрәткәнсең ана теленә.

	                   Иң элгәре, күкрәк сөте белән

	                   Салгансың уй минем күңелгә.


	(Әти-әниләр турында җыр)


	1 егет.  Укытучым, сезне сагынадыр 

	                   Бер мин генә түгел бик күпләр,

	                   Алар ил күгендә горур очкан 

	                   Сез үстергән кыю бөркетләр.
               Закирова Равия Наилевна!Сезгә  зур рәхмәтебезне белдерәбез.


	2 егет.  Сәләхова Зөлфия Наилевна!
                       Тын гына басып үтәсез,

	                        Парталар арасыннан,

	                        Һәрбер баланың язмышын 

	                        Юрыйсыз карашыннан.

	                        Изге теләкләр телисез,

	                        Аларның барысына:

	                         – Җилкәннәрен җил екмасын

	                        Елларның агышында 


	 3 егет.  Гөлнара Фәргатовна! Фәридә Әхмәтовна!

	                        Очар кошлар күкне сагынгандай,

	                        Ашыгасыз һәр көн мәктәпкә.

	                        Аңлаттыгыз тормыш,

	                                                яшәү фәнен,

	                        Өйрәттегез фәкать әдәпкә.


	4 егет.  Фәйзрахманов Җәүдәт Әхәтович! 

                                 Гыймадиев Илсур Хәбибрахманович!

	                        Өйрәттегез язгы бөреләрнең 

	                        Күзгә рәхәт нурын сизәргә

	                        Уяттыгыз Тукай җырларына,

	                        Сәйдәш язган моңлы көйләргә.


	5 егет.   Ирина Федоровна!

	                        Я русский начал в школе изучать,

	                        Но нечего не понимать

	                        Татар теле моя вторая мать 

	                        Но я её тоже не понимать

	                        Литература моя мать опять

	                        Но я её, её не понимать

	                        Когда аттестат я начал получать,

	                        Я быстро-быстро начал понимать,

	                        И благодарность хочу вам сказать.


	 1 кыз.  Илнур Мансурович!

	                        Корабльлар йөртергә 

	                        Бик күп белергә кирәк

	                        Шуның өчен, укучылар,

	                        Физика фәне безгә бик кирәк.


	 2 кыз.  Айсылу Ринатовна!

	                        Do you speak English?

	                        Слышем мы часто

	                        Мы понимаем, это прекрасно.

	                        Можем ответить мы:

	                        «Yes, I do»

	                        И рассказать на английском 

	                        Как я живу.


	 3 кыз.  Илшат Илдарович!

	                        Карта аша сәяхәткә йөрдек:

	                        Тауга мендек, гиздек диңгезне

	                        Зур корабның капитаны сыман.

	                        Әйдәдегез алга Сез безне.


	 4 кыз.   Динар Илдарович, Марат Срурович!

	

	                        Физкультура укытучылары! 

	                        Сез безнең өчен үрнәк

	                        Йөгер, сикер, уйнап ары

	                        Бу безнең өчен кирәк.


	5 кыз.  Укыткан иде безне,

	                        Кызыклар сөйли-сөйли,

	                        Күзләрдән белә иде, 

	                        Өйрәнми килгәнеңне.

	                        Бер дә әрләми генә,

	                        Кызарта иде йөзне 

	                        Шулай кызартып йөзне 

	                        Әйбәт иткән ул ярый

	                        Ил йөзен кызартмаска 

	                        Өйрәткән безне Закиров Илшат абый.

	Илшат Газимович! Сезгә  зур рәхмәтебезне белдерәбез. 


	 1 егет.  Безне дәрестән-дәрескә звонок белән каршы алучы һәм озатып калучы,  мәктәбебезне чисталыкта тотучы Антонина апа, Фәридә апа, дөньяның астын өскә әйләндереп, җир тишегеннән табып дәреслек алып кайтып бирүче китапханәчебез  Гөлсинә апа, ашханәдә тәмле ризык, көләч йәз белән каршы алучы Әлфия апа белән Гөлнара апа – сезгә зур рәхмәт!


	2 егет.  Наилә Тәлгатовна, Ләйсән  Рубисовна,  Ландыш Камилевна, Рәдиф абый!

	                        Ничә еллар бер бинада 

	                        Бер гаилә булып яшәдек

	                        Бу елларны хәзеркүңелемә,

	               Өзелмәслек итеп бәйләдем.

	

	

	

	 3 егет.     Кайгырганда юатучы,

	                                   Безнең өчен ут йотучы,

	                                   Гаделлеккә өйрәтүче,

	                                   Рәхмәт сиңа, укытучы


	4 егет.        Чәчләреңә бәсләр кунган

	                                   Гүя ап-ап кышкы урман                                                      

	                                   Озатканда унбереңчене

	                        Рәхмәт сиңа укытучым!


	5 егет.      Дөнья безне алга дәшә,

	                                   Ә сез безгә гел янәшә,

	                        Тәүге хәреф танытучы,                                                                   

	                        Рәхмәт сиңа,укытучым!


	(Җыр: “Сез иң гүзәл кеше икәнсез”)



	1 кыз.  Соңгы звонок яңгырый – сихри аваз.

	                        Ул гаҗәеп моңсу, сагышлы

	                        Шундый бәйрәм бу, олы бәйрәм үзе 

	                        Үзгәртәдә куя язмышны.


	2 кыз.  Кайчан гына бу көн бик еракта, 

	                        Килеп җитмәс кебек тоелды 

	                        Күңелемдә мәктәп, балачактан 

	                 Китмәс өчен кереп уелды.


	3 кыз.  Хуш мәктәбем, дуслар, остазларым,

	                        Балачагым, яшьлек, мәхәббәт, 

	                        Барлык хисләр монда ихлас һәм чын

	                        Бөтенесе өчен мең рәхмәт.


	 А.Б. Ә хәзер мәктәптә укыган елларыгыз истәлеге булып унберенчеләр. сезнең өчен, соңгы кыңгырау яңгырый.


	1 класс укучысы. Әйдә, дуслар, абый-апаларны

	                   Тормыш диңгезенә озатыйк

	                   Истәлеккә хәерле юл теләп

	                   Көмеш кыңгырау чыңлатыйк. 


	(Бер егет 1 класс укучысын күтәрә, 11 класс сукучылары аның артыннан ияреп түгәрәк урыйлар һәм чыгып китәләр).


	АБ. Ашыгабыз, һаман ашыгабыз

	Ни көткәнен белми һичкем дә.

	Сезнең юллар вакыт кулында гел,

	Сезнең юллар язмыш иркендә.

	Хәерле юл!


	Хәерле юл сезгә, укучылар!

	Максатларга барып җитегез

	Ашкынганда гомер юлларыннан 

	Язмышны да узып китегез! 

	Хәерле юл!


	Ярты юлда юллар өзелмәсен,

	Хәерле юл, сезгә, хәерле юл!

	Бәхет үзе түгел,

	Җирдә бәхет 

	Эзләүчеләр безгә кадерле

	Хәерле юл!

	 


